
DUN MIKIEL XERRED ID-DAWL TAT-TAMA

Ix-xbieha ta’ Mosé — bid-dawl hiereg minn wic¢cu u li n-nies ma jistghux iharsu lejh, ghaliex
kellu t-twavel tal-Ligi, jigifieri -Kelma ta’ Alla f’idejh, ghaliex kien ghadu kif iltaga’ u
tkellem ma’ Alla — hija sejha kbira ghalina lkoll biex is-sbuhija taghna, id-dawl li johrog minn
wicena, ikun dak illi jigi mir-relazzjoni taghna ma’ Gesti, mir-relazzjoni taghna ma’ Alla.

[lum nghixu f’dinja li taghfas hafna fuq l-importanza tas-sabih. Is-sabih igarribna lejn Alla
tassew. Imma s-sabih mhuwiex biss dak li jidher, imma l-aktar fundamentali huwa dak li
johrog minn gew, is-sabih li johrog mill-qalb li jirradja 1-bgija tal-persuna. Dan is-sabih,
galilna 1-Ewwel Qari (Ez 34:29-35), jigi jekk ikollna f’idejna 1-Kelma ta’ Alla — fi kliem
iehor, jekk ahna naqrawha, jekk ahna nisimghuha, jekk ahna nhalluha tinfluwenzana,
tbiddlilna hajjitna, jekk id-decizjonijiet u l-ghazliet taghna tal-gurnata jkunu mibnijin fuq il-
Kelma ta’ Alla; jekk fil-mod kif nitkellmu u nittrattaw ma’ xulxin, kif inharsu lejn xulxin fir-
relazzjonijiet taghna, inhallu lilna nfusna nigu mdawla minn din il-Kelma.

Nistghu nghidu li dan kien Dun Mikiel: kont tinduna li hu bniedem ta’ Alla, ghax kien
bniedem i jisma’, li jimmedita, li jirrifletti u li jghix il-Kelma ta’ Alla. Kemm ghandna
bzonnha 1lum, b’mod specjali ahna s-sacerdoti! Kemm ghandna bzonn tal-hin ma’ Gesu!
Kemm ghandna bzonn inhallu lil Gesti jimliena bid-dawl tieghu, bis-sbuhija tieghu, bit-tama
tieghu, bil-ferh tieghu, biex imbaghad inkunu nistghu nagsmuh mal-ohrajn!

Kemm hu addattat 1-Ewwel Qari tal-lum ghall-okkazjoni li geghdin niccelebraw! Kemm
taghti tama persuna li hija mimlija b’Alla, kemm tkun tassew xbieha ta’ Marija Omm it-
Tama, li ggorr fiha lil Ges, li tirradja pozittivitd u ottimizmu! Dik hi 1-persuna li tiltaqa’ ma’
GeslL

Kemm kien jaghti tama Dun Mikiel! Zgur li whud minna, jekk mhux hafna minna, kellhom
ic-cans li jitkellmu ma’ dan is-sacerdot, u l-karatteristika sabiha tieghu ma kinitx biss 1-
empatija — li kien kapaci jifthem it-tbatija tieghek ghax hu stess ukoll kien jghaddi minn hafna
tbatija. Din il-kapacita forsi hija kwalita li llum naghfsu hafna fugha... li wiehed jithem, li
wiehed ihoss mal-iehor. Dun Mikiel ma kienx jieqaf hemm. Ghalih ma kinitx bizzejjed 1-
akkoljenza — li xi hadd jilga’ lil xi hadd u jhobbu kif inhu. Le, imma ghalih kien hemm bzonn
ukoll li jaghti direzzjoni. Dun Mikiel kien bniedem 1i f’kull esperjenza tal-hajja li n-nies
jghaddu minnha kien kapaci jurihom lil Alla u jqarribhom lejh. Hu jkellimna fuq Alla fl-
esperjenza li nkunu ghaddejjin minnha. Xi jrid Alla minni f’din l-esperjenza li ghaddej
minnha? Anki l-esperjenzi tat-tbatija.

Dun Mikiel kien bniedem li jaghti direzzjoni. Ma kienx bniedem semplicement empatiku, li
jhoss u jifhem xi thoss il-persuna l-ohra, imma kien bniedem li kapaci jaghtik direzzjoni.
Ghalhekk Dun Mikiel kien imfittex, ghax kien jaghti direzzjoni dejjem skont il-Kelma ta’
Alla. Jekk tkun din id-direzzjoni, allura jigri dak li jsehh fil-Vangelu tal-lum (Mt 13:44-46), li
jkellimna dwar it-tezor mohbi f’ghalqa u dwar il-gawhra prezzjuza illi dawn iz-Zewg persuni
tal-parabboli jaghmlu kulma jistghu u jahdmu biex jiksbuhom. Dan ghax indunaw illi 1-gid
kollu li kellhom ma kienx bizzejjed... kien hemm bzonn ta’ xi haga izjed. Kienu gishom



ahna, li ghandna hafna affarijiet, imma nindunaw li dak li ghandna mhux bizzejjed, tonqos xi
haga. Hemm gawhra iktar prezzjuza illi rridu nfittxu u nsibu. Hemm teZor mohbi illi ghadna
rridu nhaffru ghalih. Hemm xi haga izjed bzonjuza. Kollha kemm ahna nghixu din I-
esperjenza. U Dun Mikiel kien kapaci jghinek thaffer, kien kapaci jghinek issib jew almenu
tilmah taht il-hafna trab u taht l-imbarazz ta’ hajtek il-bzonn ta’ Alla. Tilmah it-tezor illi
hemm go fik, fil-fond ta’ qalbek, illi huwa Gesu!

Ejjew nitolbu lill-Mulej, bl-intercessjoni ta’ dan is-sacerdot qaddis, ghalina s-sacerdoti b’mod
partikulari, imma mhux biss... ghall-genituri, ghalina lkoll. Imma nixtieq li llejla nitolbu
ghalina b’mod partikulari biex nergghu niskopru dak illi kien jghix Dun Mikiel, biex nergghu
mmorru ghal dak li huwa l-iktar baziku, ghall-‘ab¢’ tal-hajja Nisranija u tal-hajja sacerdotali.
Ejjew nitolbu lkoll flimkien biex 1-EwkKaristija tqarribna lejn Gest, biex meta nircievu lil
Gest, tinbidel xi haga fina — mhux sempli¢cement tqarbint u tlaqt ’il barra, smajt il-Kelma u
tlagt ’il barra, u s-siegha ta’ qabel il-quddiesa hija prec¢izament bhal dik ta’ wara — xi drabi s-
siegha ta’ wara l-quddiesa tkun aghar minn dik ta’ gabel — ma jinbidel xejn!

Ejjew nitolbu lill-Mulej biex 1-esperjenza li ghamel Mosé — dik tal-Kelma ta’ Alla f’idejh li
ggibu dawl, iggibu jiddi — issehh ukoll xi ftit fina kif sehhet fil-hajja ta’ Dun Mikiel.



